
ལོ་རིམ་ལྔ་པའི་སྨད་ཆ་དཔྱིད་ཀྱི་ཁ་བ་ཞེས་པའི་བསླབ་ཚན་གྱི་སློབ་ཁྲིད་འཆར་ཟིན། །
སློབ་སྦྱོང་དམིགས་ཚད།    ༡. སློབ་ཚན་དེ་སློབ་སྦྱོང་བྱས་པ་བརྒྱུད་སློབ་མས་སློབ་ཚན་ནང་གསར་ དུ་ཐོན་པའི་མིང་དང་ཚིག་
གསར་པ་སྟེ།ཀ་ཕིབས།   མུ་མཐའ།    ན་བུན།    འཁྱུད།     ལྕུག་མ། དཔྱངས།    གཟི་བྱིན།    བཀླུབས་པ།   མཛེས་རྒྱན།  
 མཁའ་རླུང་།      ཆབས་ཅིག་བཅས་ཀློག་ཤེས་པ་དང་།   འབྲི་ཤེས་པ།    དོན་རྟོགས་པ་བཅས་བྱེད་དགོས།  །   
༢.   བརྩེ་དུང་ལྡན་པའི་སྒོ་ནས་སློབ་ཚན་གྱེར་ཀློག་ཐུབ་པ་དང་།    གདངས་མེད་པའི་ཐོག་ནས་གྱེར་ཀློག་ཐུབ་པའི་རྨང་
གཞིའི་ཐོག་སློབ་ཚན་གྱི་ནང་དོན་ལ་གོ་བ་ལོན་ཐུབ་པ་དགོས་རྒྱུ།  །
སློབ་སྦྱོང་གཙོ་གནད་དང་དཀའ་གནད།  ༡.    སློབ་ཚན་འབྱོང་པོ་ཀློག་ཐུབ་པའི་རྨང་གཞིའི་ཐོག་ཚིག་དོན་ལ་གོ་བ་བླངས་ནས་
སློབ་ཚན་གྱི་བརྗོད་དོན་རྟོགས་པར་བྱེད་དགོས་ལ་སློབ་ཚན་དབྱེ་ཞིབ་བྱེད་པའི་ནུས་པ་སྦྱོང་བརྡར་བྱེད་རྒྱུ།  ། 
༢.   སློབ་ཚན་གསར་དུ་ཐོན་པའི་མིང་དང་ཚིག་གསར་པ་དག་འབྲི་ཀློག་ཐུབ་ལ་དག་དོན་ཤེས་པའི་རྨང་གཞིའི་ཐོག་བརྗོད་
པ་བཟོ་བ་སོགས་དོན་དངོས་ཀྱི་འཚོ་བའི་ཐོག་སྤྱོད་ཤེས་པ་དགོས།  ༣.  རྩོམ་པ་པོས་ཁ་བ་བབས་རྗེས་ཀྱི་ལྷ་ས་གྲོང་ཁྱེར་གྱི་
ཉེ་རྒྱང་གི་རྣམ་པ་ཇི་ལྟར་ཡིན་པ་གོ་རིམ་བཞིན་བྲིས་ཡོད་པ་རྟོགས་དགོས་ལ་རང་གྲུབ་དུམ་བུ་སོ་སོའི་ནང་དོན་ལ་སློབ་མ་
སོ་སོའི་རྨང་གཞིའི་གཞིགས་པའི་གོ་བ་ལོན་ཐུབ་པ། ༤.  སློབ་ཚན་འདི་ནི་ཡུལ་ལྗོངས་ཀྱི་བཀོད་པ་འབྲི་བའི་རྩོམ་ཡིག་ཅིག་
ཡིན་ཞིང་ང་ཚོ་ནི་མཐོ་རིམ་འཛིན་གྲྭའི་སློབ་མ་ཞིག་ཡིན་སྟབས་སློབ་ཚན་ལ་བལྟས་ཏེ་ཡུལ་ལྗོངས་ལ་ལད་འབྲི་བྱེད་ཐུབ་པ་
དགོས་རྒྱུ་ནི་སློབ་ཁྲིད་ཀྱི་གཙོ་གནད་དང་དཀའ་གནད་གཉིས་ཀ་ཡིན།  །   
སློབ་ཁྲིད་ཐབས་ཤེས།   བཤད་ཁྲིད།     དམར་ཁྲིད།    རྒྱས་བཤད།    གླེང་མོལ།    ཟུར་ཁྲིད།    དཔེ་སྟོན།     དཔོད་བྲིས།    དྲི་བ་འདོན་པ།    དཔེ་འཇོག་པ།    གྲོས་བསྡུར།   དོན་དངོས་ཟུང་འབྲེལ་བཅས་ཀྱི་ཐབས་ལམ་སྤྱོད་རྒྱུ།  །

སློབ་ཁྲིད་ཡོ་བྱད།   ས་སྨྱུག    སློབ་ཁྲིད་རྒྱུག་པ།   གློག་རྡུལ་ནག་པང་།   ཟེར་སྡེར།    
སློབ་ཁྲིད་དུས་ཚོད།   ཚོགས་ཐུན་བཞི།    སློབ་ཁྲིད་དུས་ཚོད།  ཚོགས་ཐུན་གསུམ་།        ཚོགས་ཐུན་དང་པོའི་སྐབས།
སློབ་ཁྲིད་བརྒྱུད་རིམ།   ༡.  སྔོན་འགྲོའི་གཏམ།   སྤྱི་ལོ་༢༠༡༣ལོ་མཇུག་སྒྲིལ་ཞིང་སྤྱི་ལོ་༢༠༡༢༤ལོའི་དཔྱིད་ཀ་ཤར་ཟིན་
སྟབས་ང་ཚོ་ཡང་སྟོན་དུས་འབྲས་བཟང་བསྡུ་བར་དཔྱིད་དུས་ནས་འབད་པ་བྱེད་དགོས་པ་པ་ལྟར་སློབ་དུས་འདི་འགག་རྩ་
ཡིན་པ་གསལ་བཤད་བྱེད་རྒྱུ།

༢.  གསར་འདྲེན་།    ཐད་ཀར་གསར་འདྲེན་བྱ་རྒྱུ།
གསར་ཁྲིད།                               ནག་སྟེང་དུ་།                  དཔྱིད་ཀྱི་ཁ་བ་།
༣. ཐབས་སྣ་ཚོགས་སྤྱད་དེ་སློབ་ཚན་ལྟ་ཀློག་སྦྱོང་བརྡར་།གློག་རྡུལ་ནག་སྟེང་དུ་ཟེར་སྡེར་སྟོན་རྒྱུ་གཙོ་བོར་བཟུང་རྒྱུ།  
༤.གོ་དཀའ་བའི་མིང་དང་ཚིག་འགྲེལ་བ་།
ཀ་ཕིབས།-------ཕྱོགས་གཅིག་ལ་རྩིག་པ་མེད་པའི་ཐོག་གཡབ་ཅན་གྱི་སྡོད་གནས།        ན་བུན།-------སྨུག་པ།   
དཔྱངས།------ཐག་པ་སོགས་ཐུར་དུ་ཁྲུལ་ཁྲུལ་དུ་གནས་པ་ལ་ཟེར།   ཆབས་ཅིག------མཉམ་དུ་ཞེས་པའི་དོན།    
འཁྱུད།-------ལག་གཉིས་ཀྱིས་གཞན་ལ་འཐམས་པའི་དོན།  ལྕུག་མ-------འདིར་དབྱིབས་ནར་མོར་གོ།
༥. སྲ་བརྟན།（༡）སློབ་ཚན་གྱེར་ཀློག་སྲ་བརྟན་བྱ་རྒྱུ་སྟེ་  མཉམ་ཀློག   བུ་དང་བུ་མོ་དབྱེ་བ་  ཚོ་ཆུང་ཁག་
བགོས་རང་མོས།   མིང་འདོན།   མི་གཉིས་དེབ་གཅིག་བལྟ་བ་ལྟ་བུ། །
（༢）གོ་དཀའ་བའི་མིང་དང་ཚིག་དག་དོན་དངོས་ཀྱི་འཚོ་བའི་ཐོག་སྤྱོད་སྟངས་སྦྱོང་བརྡར་བྱ་རྒྱུ་སྟེ་ཀ་ཕིབས།
ན་བུན།   བཀླུབས་པ།   ཆབས་ཅིག 
༦.  བསྡོམས་ཆུང་།  དེ་རིང་ང་ཚོ་མཉམ་དུ་དཔྱིད་ཀྱི་ཁ་བ་ཞེས་པའི་སློབ་ཚན་དེའི་ལྟ་ཀློག་སྦྱོང་བརྡར་དང་། གོ་དཀའ་
བའི་མིང་ཚིག་ལ་འགྲེལ་པ་བྱས་ཡོད་པ་རྣམས་ཀྱི་དོན་རྟོགས་པ་དང་དོན་དངོས་ཀྱི་འཚོ་བའི་ཐོག་སྤྱོད་ཐུབ་པ་དགོས།  །
༧.སྦྱོང་ཚན་བཀོད་འབྲི།  ༡.   གོ་དཀའ་བའི་མིང་དང་ཚིག་གི་འགྲེལ་པ་དག་བློ་ལ་འཛིན་དགོས་ལ་ངག་ཐོག་ནས་བརྗོད་
པ་བཟོ་ཐུབ་པའི་རེ་བ་འདོན་རྒྱུ། ༢.  བརྗོད་པ་བཟོ་ལ་རྒྱུ། བཀླུབས་པ་      མཛེས་རྒྱན་      ཆབས་ཅིག་      དཔྱངས་   
ཚོགས་ཐུན་གཉིས་པ་དང་གསུམ་པའི་སྐབས།

༡.  སྔོན་བསླབས་སྲ་བརྟན་།       ༢.  འགུལ་རིས་མྱོང་རོལ་།               འོད་སྡེར་སྟོན་རྒྱུ་།
༣.གསར་ཁྲིད་།                       སློབ་ཚན་དབྱེ་ཞིབ།
སློབ་ཚན་དེར་ཁྱོན་རང་གྲུབ་དུམ་མཚམས་ཁག་བདུན་ཡོད་པ་དེ་དག་ནང་དོནགྱི་འཕེལ་རིམ་ལ་གཞིགས་ནས་དུམ་བུ་
ཁག་ལྔ་ལ་དབྱེ་ཆོགཔ་སྟེ།   དུམ་བུ་དང་པོ། （ རང་གྲུབ་དུམ་མཚམས་དང་པོ།）རྩོམ་པ་པོ་ཁ་བར་དགའ་བ་བརྗོད་ཡོད།
དེའི་ནང་དུ་མགྱོགས་པོ།   གྱོན་ཞོར།    བརྒྱུགས་ཞེས་པའི་ཚིག་ལས་ཤེས་ཐུབ། །
དུམ་བུ་གཉིས་པ། （ རང་གྲུབ་དུམ་མཚམས་གཉིས་པ་ནས་བཞི་པ་བར།）  ཁ་བ་བབས་རྗེས་ཀྱི་ཉེ་རྒྱང་གི་རང་བྱུང་རྣམ་པ་
བཀོད་ཡོད།  དེའི་ནང་རྒྱང་རིང་གི་རྣམ་པ་ཁག་བཞི་དང་ཉེ་བའི་རྣམ་པ་ཁག་གཉིས་བརྗོད་ཡོད། །
དུམ་བུ་གསུམ་པ། （ རང་གྲུབ་དུམ་མཚམས་ལྔ་པ།） རྩོམ་པ་པོ་སློབ་གྲྭར་འགྲོ་བའི་ལམ་བར་གྱི་མཐོང་ཐོས་མྱོང་གསུམ་
བྲིས་ཡོད།   དེའི་ནང་མཐོང་བ་གཅིག་དང་ཐོས་པ་གཉིས་སེམས་ཀྱི་མྱོང་བ་ཇི་ལྟར་བྱུང་ཚུལ་བཅས་བརྗོད་ཡོད། །
དུམ་བུ་བཞི་པ། （ རང་གྲུབ་དུམ་མཚམས་དྲུག་པ།）སློབ་གྲྭའི་ནང་གི་བྱེད་སྒོ་རྣམ་པ་སྣ་ཚོགས་གཙོ་བོར་བཟུང་ནས་བྲིས་
ཡོད། བྱེད་སྒོ་ ༡. ཁ་བའི་ཐོག་ཕན་ཚུན་འདེད་རེས།  ༢. ཁ་བ་རྡོག་པོ་གཞུ་རེས།  ༣ཁ་བའི་མི་བཟོ་ཚུལ། །
དུམ་བུ་ལྔ་པ། （ རང་གྲུབ་དུམ་མཚམས་བདུན་པ།）རྩོམ་པ་པོས་ཁ་བར་བསྟོད་བསྔགས་བྱེད་ཚུལ་བྲིས་ཡོད།༡.  ཁ་བའི་ཡུལ་
ལྗོངས་མཛེས་སྡུག་ལྡན་ཚུལ།  ༢.  མཁའ་རླུང་གཙང་བསྒྱུར།  ༣.  དགའ་སྣང་སྦྱིན་པ།  ༤.  ཞིང་ལ་ལོ་ལེགས་དང་ཕྱུགས་ལ་
འཕེལ་ཁ་རྒྱས་པ་བཅས་སོ། །
བརྗོད་དོན་གཙོ་བོ།
སློབ་ཚན་དེའི་ནང་རྩོམ་པོས་ལྷ་ས་གྲོང་ཁྱེར་དུ་དཔྱིད་ཀྱི་ཁ་བ་བབས་རྗེས་ཀྱི་ཉེ་རྒྱང་གི་ཡུལ་ལྗོངས་དང་།  ཕོ་བྲང་
པོ་ཏ་ལའི་རྣམ་པ།   སློབ་ཕྲུག་གིས་བྱེད་སྒོ་ཇི་ལྟར་སྤེལ་བ་བཅས་བྲིས་ནས་རྩོམ་པ་པོ་རང་ཉིད་ཁ་བར་དགའ་བ་དང་ 
མཛེས་སྡུག་གི་འཚོ་བར་དགའ་བའི་བསམ་པ་མཚོན་པར་བྱས་ཡོད།  །
༤.  སྲ་བརྟན་།
（༡）སློབ་ཚན་གྱེར་ཀློག་སྲ་བརྟན་བྱ་རྒྱུ།（༢）ལྗོངས་རྣམ་ལད་འབྲི་བྱེད་ཐུབ་པའི་རེ་བ་འདོན་ལ་རྒྱུ། །
（༣）ཡུལ་ལྗོངས་འབྲི་བའི་ཁྱད་ཆོས་འབུར་དུ་ཐོན་པ་རྣམས་ལ་རྟགས་རྒྱག་ཏུ་འཇུག་རྒྱུ། །
༥.  ཕྱོགས་བསྡོམས་ཆུང་ངུ་།     དྲི་བའི་རྣམ་པའི་ཐོག་ནས།
༡.  དཔྱིད་ཀྱི་ཁ་བ་ཞེས་པའི་སློབ་ཚན་དེའི་རྩོམ་པ་པོ་སུ་ཡིན་ནམ། ༢.དུས་གང་ལ་ས་ཆ་གང་དུ་བབས་པའི་ཁ་བ་རེད་དམ།
༣. སློབ་ཚན་འདིའི་བརྗོད་དོན་གཙོ་བོ་གང་ཡིན་ནམ། །
༦.སྦྱོང་ཚན་བཀོད་འབྲི་།
（༡）སློབ་ཚན་ཧྲིལ་པོའི་ནང་དོན་ལ་གོ་བ་ལོན་ཐུབ་པ་དགོས་རྒྱུ། །
（༢）སློབ་ཕྱིའི་དུས་ཚོད་ནང་སློབ་ཚན་ལྟ་ཀློག་གང་མང་གྱིས་དང་།（༣）སྦྱང་གཞི་གཉིས་པ་དེ་སློབ་དེབ་ནང་བྲིས་དང་།

སློབ་ཁྲིད་བསྐྱར་དྲན་།

